
    ᑐᓴᒐᒃᓴᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ 
ᐊᐱᕆᕗᖅ ᓄᓇᕗᒥᐅᓂᒃ ᖃᒥᑦᓯᖁᔨᓪᓗᓂ 

 
ᐃᖃᓗᐃᑦ, ᓄᓇᕗᑦ(ᔮᓐᓄᐊᕆ 15, 2001) - ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ ᒥᓂᔅᑕ ᐃᑦ ᐱᑯ ᐱᒋᐊᖅᑎᑦᑎᕗᖅ ᑲᓇᑕᒥ ᓱᐴᖅᑕᐃᓕᒪᓂᕐᒧᑦ 
(ᓯᒡᒐᓕᐊᖅᑐᖅᑕᐃᓕᓂᕐᒧᑦ) ᐱᓇᓱᐊᕈᓯᕆᔭᐅᔪᒥᒃ ᓄᓇᕗᑦ ᐃᓗᐊᓂ ᐅᓪᓗᒥ 
ᓴᖅᑭᑎᑦᓯᓪᓗᑎᒃ ᑕᕐᕆᔭᓕᐊᕆᓯᒪᔪᒥᒃ ᑭᒃᑯᑐᐃᓐᓇᕐᓄᑦ ᑐᕌᖓᔪᒥᒃ, ᑖᒃᑯᐊ 
ᑭᖑᓪᓕᖅᐹᖑᔪᑦ ᐊᒥᓱᓂᒃ ᑭᒃᑯᑐᐃᓐᓇᕐᓄᑦ ᑐᓴᖅᑎᑦᑎᒐᓱᐊᕈᑎᓂ ᓴᖅᑭᑎᑕᐅᔪᑦ 
ᓄᓇᕗᓕᒫᒥ ᓱᐴᖅᑐᖅᑕᐃᓕᖁᔨᓂᕐᒧᑦ. 
 
1-ᒥᓂᑦ  second ᑕᕆᔭᐃᑦ, ᐋᖅᑭᒃᑕᐅᓚᐅᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ, ᑕᕐᕆᔭᖅᑕᐅᓂᐊᖅᑐᖅ ᓄᓇᖃᖅᓯᒪᔪᑦ' ᑕᓚᕖᓴᖃᕐᕕᖏᑎᒍᑦ ᐊᒻᒪᓗ 
ᓰᕖᓰᒃᑯᑦ ᑕᒫᓂ ᐱᓇᓱᐊᕈᓯᕐᒥ. 
 
"ᑕᒪᓐᓇ ᐅᖃᐅᓯᒃᓴᖅ ᓱᐴᖅᑐᖃᑦᑕᕐᓂᕐᒨᖓᔪᑦ ᐱᒻᒪᕆᐅᖕᒪᑕ," ᒥᓂᔅᑕ ᐱᑯ 
ᐅᖃᓚᐅᖅᑐᖅ. "ᑖᓐᓇ ᑕᓚᕖᓴᒃᑯᑦ ᑕᑯᒃᓴᐅᑎᑕᐅᔪᖅ ᐃᓚᒋᔭᖓ ᖃᑦᓯᑲᓪᓚᐃᑦ 
ᐱᒋᐊᖅᑎᑕᐅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᐱᒋᐊᖅᑎᑕᐅᓚᐅᖅᑐᑦ ᑎᓰᕝᕕᕆᒥ ᑎᓕᐅᕈᑎᒋᒐᓱᐊᖅᑐᒋᑦ ᐃᓄᖕᓄᑦ 
ᐱᒋᐊᖅᑕᐃᓕᖁᓪᓗᒋᑦ ᓱᐴᖅᑐᖃᑦᑕᕐᓂᕐᒥᑦ ᐊᒻᒪᓗ ᑎᓕᐅᕋᓱᐊᖅᑐᒋᑦ ᑕᐃᒃᑯᐊ 
ᓱᐴᖅᑐᖃᑦᑕᖅᑐᑦ ᓄᖅᑲᖁᓪᓗᒋᑦ." 
 
ᐊᓯᖏᑦ ᐱᒋᐊᖅᑎᑕᐅᔪᑦ ᐃᓚᖃᖅᑐᑦ ᑐᐹᑭᑐᖅᑕᐃᓕᓂᕐᒧᑦ ᑲᑎᒪᓂᖅ ᐃᓕᓐᓂᐊᖅᓯᓐᓈᑦ, 
ᓈᓚᐅᑎᑎᒎᕆᓂᖅ ᐊᒻᒪᓗ ᐊᑭᓐᓇᕐᒥᐅᑦ ᑐᕌᖓᓪᓗᑎᒃ ᐅᕕᒃᑲᕐᓄᑦ, ᐊᒻᒪᑦᑕᐅᖅ 
ᐅᖃᓕᒪᐅᑕᐅᖏᓐᓇᖁᓪᓗᒋᑦ ᓄᓇᓕᖕᓂ ᐃᓕᑕᕆᔭᐅᖁᓪᓗᒍ ᑕᒪᓐᓇ ᓯᓚᕐᔪᐊᒥ 
ᓱᐴᖅᑐᖅᑕᐃᓕᓂᕐᒧᑦ ᐅᓪᓗᕆᔭᐅᔪᖅ, ᐱᒋᐊᕐᓂᖃᕐᓂᐊᖅᑐᖅ ᒪᐃ 31.  ᑕᒪᓐᓇ 
ᐅᖃᓕᒪᐅᑕᐅᖏᓐᓇᕐᒥᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐸᓖᓯᒃᑯᓐᓄᑦ 
ᐅᖃᐅᓯᕆᓗᐊᖅᑐᒍ ᒪᓂᒪᕕᐅᖃᑦᑕᕐᓂᖏᑦ ᑐᐹᑭᖃᖅᑐᓂᒃ ᐅᕕᒃᑲᐃᑦ ᐅᑭᐅᑭᓗᐊᖅᑐᑦ. 
 
"ᑖᓐᓇ ᐱᓕᕆᕕᐅᔪᖅ ᐋᖅᑭᒃᓱᐃᖏᓐᓇᕐᓂᐊᖅᑐᖅ ᓱᐴᖅᑐᖅᑕᐃᓕᓂᕐᒧᑦ ᐃᑲᔫᑎᒃᓴᓂᒃ 
ᓄᓇᕗᒥ, ᑭᓯᐊᓂᓕ ᐱᒻᒪᕆᐅᓂᐊᕐᒪᑦ ᐃᓚᐅᑎᓪᓗᒋᑦ ᓄᓇᓕᖕᓂᒥᐅᑦ, ᒥᓂᔅᑕ ᐲᑯ 
ᐅᖃᓚᐅᖅᑐᖅ. 

ᒥᓂᔅᑕ ᐱᑯ ᑐᓴᖅᑎᑦᑎᓂᐊᖅᑐᖅ ᓱᐴᖅᑐᖅᑕᐃᓕᖁᔨᓂᕐᒥᑦ ᐃᓕᓐᓂᐊᖅᑎᓄᑦ ᐊᖅᓴᕐᓃᑦ 
ᐃᓕᓐᓂᐊᕐᕕᐊᓂ ᐃᖃᓗᖕᓂ ᓱᐴᖅᑐᕐᓇᖏᑦᑐᒥ ᐱᖓᑦᓯᕐᒥ.  ᑖᓐᓇ ᒥᓂᔅᑕ ᑐᓴᕈᒪᖕᒪᑦ 
ᐃᓕᓐᓂᐊᖅᑏᑦ ᖃᓄᖅ ᐃᓱᒪᒋᔭᖃᕐᒪᖔᑕ ᓱᐴᖅᑐᖃᑦᑕᕐᓂᕐᒥᑦ ᐊᒻᒪᓗ ᑖᒃᑯᓄᖓ 
ᐅᖃᐅᔾᔭᐅᒋᐊᕈᒪᓪᓗᓂ ᖃᓄᖅ ᑎᓕᐅᖅᑕᐅᔪᓐᓇᕐᒪᖔᑕ ᐅᕕᒃᑲᐃᑦ (ᒪᒃᑯᒃᑐᑦ) 
ᓱᐴᖅᑐᕆᐊᖅᑕᐃᓕᓂᕐᒥᑦ. 
 
"ᑕᒪᒃᑯᐊ ᐅᑭᐅᖃᑎᒌᖏᑦ ᑐᕌᕆᐊᖃᕋᑦᑎᒍ," ᒥᓂᔅᑕ ᐱᑯ ᐅᖃᓚᐅᖅᑐᖅ.  "ᐃᒪᐃᒻᒪᑦ, 
ᐅᑭᐅᖃᖅᑐᑦ 19-ᓂᒃ, 75-ᐳᓴᙱᑦ ᐅᕕᒃᑲᐃᑦ ᓱᐴᖅᑐᖃᑦᑕᕐᒪᑕ.  ᑕᒪᓐᓇ ᐱᔾᔪᑎᒋᓪᓗᒍ 
ᑐᓴᕐᕕᒋᔪᒪᔭᒃᑲ ᐅᕕᒃᑲᐃᑦ ᖃᓄᖅ ᑕᒪᓐᓇ ᐱᓕᕆᐊᕆᒋᐊᖃᕐᒪᖔᑦᑎᒍ 
ᐊᑲᐅᙱᓕᐅᕈᑕᐅᔪᖅ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᒃ: 
ᐊᓖᓴᓐ ᐳᕈᕈ 
ᑐᓴᖃᑦᑕᐅᑎᓕᕆᓂᕐᒧᑦ ᐅᖃᐅᔾᔨᒋᐊᖅᑎ 
ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓄᓕᕆᓂᕐᓗ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ: 867 975-5717 
ᖃᕆᓴᐅᔭᒃᑯᑦ: abrewer@gov.nu.ca 


